სალომე ლემონჯავა
ჯანსაღი გარემო მომავალია
(კლიმატი და ენერგია)

[bookmark: _GoBack]ადამიანების უმეტესობა ფიქრობს, რომ მზიან ამინდში უფრო ხალისიანები და მოტივირებულები არიან, ამიტომ უფრო ენერგიულად გრძნობენ თავს. ცივ, ღრუბლიან ან წვიმიან ამინდში კი პირიქით - მოდუნებულები და მოღუშულები არიან, ამიტომაც იკლებს მათი ენერგიულობის ხარისხი და მთელი დღე სამსახურში მარტო  საწოლზე, საბანსა და შოკოლადზე ოცნებობენ. რაც შემეხება მე, უმცირესობაში ვარ,  წვიამიანი ამინდიი ჩემი კარგი ხასიათის, მოტივაციის, შრომისუნარიანობის გარანტიაა. ასეთ ამინდში  ვცდილობ გამოვიყურებოდე კარგად, მიყვარს სწავლა და მიყვარს მუშაობაც. დიდ ხანს არ ვიღლები და ა.შ.                                                                                                                                                                სოციალურ ქსელ Facebook-ზე გამოკითხვაც კი  ჩავატარე და აღმოვაჩინე, რომ ადამიანების უმეტესობას ნამდვილად ხიბლავს კარგი, თბილი კლიმატი და ასეთ დღეს უფრო ენერგიულად გრძნობენ თავს. თუმცა არსებობს ისეთი კვლევაც, რომლის მიხედვით ცივ, ჩრდილოეთ ევროპულ ქვეყნებში ხალხი გაცილებით უფრო შრომისმოყვარეა, ვიდრე თბილ და მზიან სამხრეთ ევროპულებში. სხვა სიტყვებით, რომ ვთქვათ, კლიმატსა და ენერგიას ადამიანები პირდაპირპროპორციულად განიხილავენ. 
მზეს და წვიმას რომ თავი დავანებოთ და თემის სათაურს მეტად გლობალურად შევხედოთ, დავინახავთ, რომ დედამიწის კლიმატური მდგომარეობა საგანგაშოა. დღეს აქტიურად მიდის მსჯელობა იმაზე, რომ შემცირდეს სათბური გაზების წარმოება და ინდუსტრიაში ენერგიის გამოყენების უფრო ეფექტური გზები მოიძებნოს. ასეთ შემთხვევაში, დიდია ალბათობა, რომ მეტად ჯანსაღ და სუფთა დედამიწაზე ვიცხოვრებთ. ის, რომ დღეს ჰიბრიდის მანქანები უკვე გაყდვაში; ასევე ის, რომ დღეს უკვე აქტიურად შეგვიძლია მზის პანელების დაყენება სახლის სახურავებზე და ისიც რომ აქტიურად ხდება ქაღალდის გადამუშავება, ყველამ ვიცით ჟანსაღი გარემოს განვითარებისთვის ამას რამხელა მნიშვნელობა აქვს. ვიცით ისიც, რომ გლობალური დათბობის ეპოქაში აუცილებელია თითოეულმა ჩვენგანმა თავის ყოველდღიურ ცხოვრებაში ხელი შეუწყოს ამ ყველაფერს. შედეგად, ვისუნთქავთ სუფთა ჰაერს, არ გავრცელდება ახალი ვირუსები, არ ამოიწურება სასიცოცხლო რესურსები და დედამიწის კლიმატიც იქნება სტაბილური. ყოველ შემთხვევაში იქნება სტაბილური იმდენად, რომ ამ გლობალურ დათბობას ხელოვნურად მაინც არ დავაჩქარებთ. და იქნება სტაბილური იმდენად, რომ  ამ გლობალური დათბობის ხელშემწყობი ფაქტორები მაინც არ ვიქნებით.
ზოგადად, ეს თემა - კლიმატი და ენერგია, დღესდღეობით ერთ-ერთი აქტუალური საკითხია. მასზე მსჯელობა იწყება ქვეყნების ოფიციალურ შეხვედრებზე, სამიტებზე... გრძელდება არასამთავრობო ორგანიზაციებში, მასმედიაში, უნივერსიტეტებში... სკოლის მოსწავლეებიც კი მსჯელობენ და ჯანსაღ გარემოს ხატავენ ხოლმე ყოველ 22 აპრილს, როცა დედამიწის დღე აღინიშნება. შეიძლება ითქვას, რომ ჩვენ, ყველამ ერთად და ცალკ-ცალკე, ინდივიდუალურადაც ვიცით კლიმატის მკვეთრი ცვლილების საშიშროებას რა შეიძლება მოჰყვეს და ვიცით ენერგიის უარყოფითად გამოყენებას როგორ შეუძლია რესურსების ამოწურვა.  რაც შეეხება  გაცნობიერებას, გააზრებასა და თუ გინდა გათავისებასაც, ეს შედარებით რთული საკითხია. ასევე ჩვენ, ყველამ ერთად და ცალკ-ცალკე, ინდივიდუალურადაც რომ შევძლოთ გაცნობიერება გლობალური დათბობის, გააზრება ენერგორესურსების მნიშვნელობის და გათავისება ორივესი ერთად, ალბათ ყოველდღიურ ცხოვრებაში მეტად დავაკვირდებით რამდენ შეცდომას ვუშვებთ. ამ შეცდომებში ბევრი მარტივი მაგალითი შეიძლება მოვიყვანოთ. აი, ვთქვათ ქაღალდის გადამუშავებაზე საერთოდ არ ვფიქრობთ, როცა მას ვანადგურებთ; გამწვანებული ტერიტორია არ გვანაღვლებს, როცა ეს ადგილი  ბიზნესის ახალი წყაროა; ხეს არ ვრგავთ, რადგან ერთით მეტი იქნება თუ ნაკლები, ამას მნიშვნელობა არ აქვს... ის აზრი, რომ „დიდი ამბავი, თუ მე, ერთ ადამიანს, დრო არ მაქვს გამწვანებაზე ვიზრუნო, ამით არაფერი დაშავდება. სხვა იზრუნებს“... არადა ამ ერთი ადამიანების ერთმანეთზე მიმატებით, ხომ არაერთი ადამიანი გამოდის?!  ჯანსაღი გარემო, ხომ, მომავალია.
